ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդիրը.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի (այսուհետ՝ Նախագիծ) ընդունումը պայմանավորված է 2021 թվականի դեկտեմբերի 16-ին ընդունված ««Մաքսային ծառայության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքով 2022 թվականի ընթացքում Հայաստանի Հանրապետության պետական եկամուտների կոմիտեի (այսուհետ՝ Կոմիտե) «Ուսումնական կենտրոն» ՊՈԱԿ-ում 2023 թվականի սեպտեմբեր ամսից շուրջ 570 դիմորդների համար նախատեսվող մաքսային ծառայողի պատրաստման դասընթացների պատշաճ կազմակերպման, ինչպես նաև Կոմիտեին ՀՀ օրենսդրությամբ վերապահված լիազորությունները պատշաճ իրականացնելու անհրաժեշտությամբ։ Միաժամանակ անհրաժեշտ է նշել, որ նշված գործառույթը բխում է Կոմիտեի 2021-2025թթ․ Ռազմավարությունից, մասնավորապես Ռազմավարության Նպատակ 5-ի 5.2.1 կետի բ) ենթակետով ամրագրված է, որ պետք է իրականացվի հարկային և մաքսային մարմիններում ծառայողների ընդունելության նոր կարգի մշակում՝ «Ուսումնական կենտրոն» ՊՈԱԿ-ին հատկացնելով մինչև աշխատանքի անցնելը համապատասխան կարգով ընտրված թեկնածուներին վերապատրաստելու գործառույթ:
2. Ընթացիկ իրավիճակը և իրավական ակտի ընդունման անհրաժեշտությունը․ 
Կոմիտեի «Ուսումնական կենտրոն» ՊՈԱԿ-ի 2023 թվականի տարեկան ուսումնական ծրագրով մաքսային ծառայողի պատրաստման դասընթացների իրականացում նախատեսված չի եղել և հետևաբար նախատեսված չի եղել համապատասխան ֆինանսական միջոցներ: Իրավական ակտի ընդունումն անհրաժեշտ է, որպեսզի Կոմիտեի «Ուսումնական կենտրոն» ՊՈԱԿ-ը կարողանա պատշաճ իրականացնել մաքսային ծառայողի պատրաստման դասընթացները: Ի դեպ, մաքսային ծառայողի պատրաստման դասընթացի ընդունելության գործընթացը մեկնարկվել է դեռևս 2023 թվականի մայիս ամսին, դիմումների ընդունման փուլին հաջորդել է օտար լեզուների և համակարգչային գիտելիքների ստուգման փուլը, որից հետո անցկացվել է դիմորդների նախնական մասնագիտական թեստավորում, իսկ հարցազրույցի արդյունքում ընտրված շուրջ 570 դիմորդների համար դասընթացների անցկացումը նախատեսվում է սկսել 2023 թվականի սեպտեմբեր ամսից: Ի դեպ, դասընթացի մեկնարկը տրվել է 2023 թ-ի օգոստոսի 28-ին և կավարտվի մինչև տարեվերջ։
3. [bookmark: _GoBack]Կարգավորման նպատակը և ակնկալվող արդյունքը․ 
Կոմիտեի «Ուսումնական կենտրոն» ՊՈԱԿ–ը 570 դիմորդների համար 32 խմբերով կազմակերպելու է մաքսային ծառայողի դասընթացներ, յուրաքանչյուր դասընթացի միջին տևողությունը կազմելու է 81ակ/ժամ: Անհրաժեշտ է 40,205.2 դրամ:
Ելնելով վերոգրյալից Նախագծով առաջարկվում է ՀՀ 2023 թվականի պետական բյուջեով նախատեսված Կոմիտեի գծով «1023. Հարկային և մաքսային ծառայություններ» ծրագրի շրջանակներում կատարել միջոցառումների միջև վերաբաշխում՝ 40,205.2 դրամի չափով:
	Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը՝
Կոմիտեի «Ուսումնական կենտրոն» ՊՈԱԿ-ի կողմից մաքսային ծառայողի պատրաստման դասընթացների պատշաճ կազմակերպում՝ Կոմիտեի նախագահի 2022թ. հունվարի 31-ի N 94-Ն և N 95-Ն հրամաններով հաստատված կարգերին համապատասխան: 
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ՝
ՀՀ կառավարության 2021 թվականի օգոստոսի 12-ի թիվ 1323-Լ որոշմամբ հաստատված Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարական ծրագրի 5.2.1 կետ՝ «Ուսումնական կենտրոն» ՊՈԱԿ (ՄԻՋՈՑԱՌՈՒՄ՝ ձեռնարկել «Ուսումնական կենտրոն» ՊՈԱԿ-ի արդիականացման և վերաիմաստավորման ուղղությամբ միջոցառումներ):
6․ Նախագծի մշակման գործընթացում ներգրավված ինստիտուտները և անձինք՝
ՀՀ պետական եկամուտների կոմիտե:
3

